ანგარიში ახალციხის მუნიციპალიტეტის მერიის მიერ  
2022 წლის 01 იანვრიდან - 01 ოქტომბრამდე პერიოდში  გაწეული მუშაობის შესახებ
ქ. ახალციხე                                                                

                            2022 წელი
პატივცემულო საზოგადოებავ, ძვირფასო საკრებულოს წევრებო,

ქალბატონებო და ბატონებო
ნება მიბოძეთ, წარმოგიდგინოთ ახალციხის მუნიციპალიტეტის მერიის მიერ 2022 წლის 01 იანვრიდან - 01  ოქტომბრამდე პერიოდში გაწეული სამუშაოს ამსახველი ანგარიში.
კანონიერება,     საჯაროობა,     კოლეგიურობა,     ადგილობრივი      ხელისუფლების

ერთიანობის პრინციპი და მოსახლეობის წინაშე ანგარიშვალდებულება - ეს ის ძირითადი მიმართულებებია, რომლითაც მუნიციპალიტეის ხელმძღვანელობს. სწორედ ამ პრინციპების დაცვითა  და კანონმდებლობით განსაზღვრული უფლებამოსილებების შესრულებით იწყება თითოეული სამუშაო დღე. 

ჩვენი მთავარი პრიორიტეტი ხალხია. გადაწყვეტილების მიღების დროს სწორედ მოსახლეობის აზრია უმნიშვნელოვანესი. მერიის  თითოეული ნაბიჯი შესაბამისობაშია მოსახლეობის ინტერესებთან. მუნიციპალიტეტის მერია მიმართავს ყველა ძალისხმევას, რომ საზოგადოება ინფორმირებული იყოს, თუ რას აკეთებს იგი, რა პროექტები იგეგმება და ხორციელდება მუნიციპალიტეტის განვითარებისთვის, ამ მიზნის მისაღწევად კი ეწყობა შეხვედრები მოსახლეობასთან. ჩვენ მივდივართ ყველა სოფელში, ქალაქის ყველა ქუჩაზე, რათა მოსახლეობასთან ადგილზე შეხვედრების დროს უკეთ გავიგოთ მათთვის პრიორიტეტული საკითხები. მუნიციპალიტეტის ბიუჯეტი სწორედ მოსახლეობის ინტერესების მაქსიმალური გათვალისწინებით  იგეგმება.

მიმდინარე წელს განხორციელებული რეორგანიზაციის შედეგად მუნიციპალიტეტის მერია აერთიანებს მერს, მერის პირველ მოადგილეს, მერის ორი მოადგილეს და 9 სტრუქტურულ ერთეულს, რომლებიც თავისი ფუნქციურ დანიშნულებათა მიხედვით, ახორციელებენ დაკისრებულ მოვალეობებს. 
წარმოგიდგენთ, ახალციხის მუნიციპალიტეტის მერიის მიერ გაწეულ სამუშაოს ანგარიშს, რომელიც შესრულებულია მერიაში შემავალი თითოეული სამსახურის უშუალო მონაწილეობით.
ადმინისტრაციული და იურიდიული სამსახური

        მუნიციპალიტეტის მერიის ადმინისტრაციული და იურიდიული სამსახური შედგება 6 განყოფილებისაგან, ესენია: 

· საქმის წარმოების განყოფილება;

· ადამიანური რესურსების მართვის განყოფილება;

· ლოჯისტიკის  განყოფილება;
· საზოგადოებასა და მედიასთან ურთიერთობის განყოფილება;

· იურიდიული განყოფილება.

· სტატისტიკისა და ანალიტიკის  განყოფილება

მერიის ადმინისტრაციული და იურიდიული სამსახური, აღნიშნული განყოფილებების მეშვეობით უზრუნველყოფს  შემოსული განცხადებებისა და წერილების სათანადოდ გაფორმებას, დოკუმენტის შესრულების კონტროლს და შესრულების მიმდინარეობის შესახებ ინფორმაციის მომზადებას, ასევე მუნიციპლიტეტის მერიიდან გასული დოკუმენტაციის სათანადოდ აღრიცხვასა და ადრესატისათვის დროულ გაგზავნას. სამსახურის მთავარი ამოცანაა  ადამიანური რესურსების მართვა, საკადრო საკითხები, მერიის მხრიდან საზოგადოებასა და მედიასთან ურთიერთობა, ახალციხის მერიის მიერ განსახორციელებელი პროექტების საზოგადოებისთვის გაცნობა, ლოჯისტიკის და იურდიული  საკითხბეის  უზრუნველყოფა.
საანგარიშო პერიოდში ახალციხის მუნიციპალიტეტის მერიაში შემოსულია 12 645 სხვადასხვა სახის კორესპონდენცია, მათ შორის:




ფიზიკური პირის განცხადება
- 
3 142



ორგანიზაცია/დაწესებულებები
- 
9 503
მომზადებული და ადრესატისთვის გადაგზავნილია - 4 719 წერილი/წერილის პასუხი,  1996   მოხსენებითი ბარათი და  530 ცნობა.
ახალციხის მუნიციპალიტეტის მერიის ადმინისტრაციული და იურიდიული  სამსახური, მოქმედი კანონმდებლობის,  მუნიციპალიტეტის მერიის დებულების, ადმინისტრაციული და იურიდიული სამსახურის დებულების და სხვა სამართლებრივი აქტების შესაბამისად ახორციელებდა კანონით გათვალისწინებულ საქმიანობას.  შესასრულებლად გადმოცემული დოკუმენტეზე  რეაგირება განხორციელდა დადგენილი წესით – ვადების  სრული დაცვით. აღნიშნული სამსახურის მეშვეობით  განხორციელდა  3 403 ინდივიდუალურ-ადმინისტრაციული სამართლებრივი აქტის მომზადება/პროექტის განხილვა და შესაბამისი ვიზირება, განხორციელდა 153 ხელშეკრულების მომზადება და განხილვა. სისტემატიური ხასიათით მიმდინარეობდა კონსულტაციების გაწევა მოქალაქეთათვის მათთვის საჭირო სამართლებრივ საკითხებზე.  მიმდიარე წელს  სხვადასხვა ინსტანციის სასამართლოში მიმდინარეობდა 34 სასამართლო პროცესი, საიდანაც  დასრულებულია 18 საქმე. 
სამსახურის მეშვეობთ განხორციელდა მუნიციპალიტეტის მერიის რეორგანიზაცია და ჩამოყალიბდა ნაწილობრივ ახალი სტრუქტურა,  რის საფუძველზეც განხორციელდა  მერიისა და მისი სტრუქტურული ერთეულებისათვის საჭირო ნორმატიულ აქტების შემუშავება/ ცვლილებების შეტანა და მათი  მოქმედ კანონთან შესაბამისობაში მოყვანა, ისევე როგორც  მუნიციპალიტეტის სამოქმედოდ საჭირო სხვა არაერთი ნორმატიული აქტის პროექტის მომზადება და მათი საკრებულოს სხდომაზე წარდგენა. 
არსებულ ვაკანტურ საშტატო ერთეულებზე  მიმდინარე წელს ოთხჯერ გამოცხადადა კონკური, რომელიც იყო როგორც ღია ისე შიდა და დახურული სახით, სადაც მონაწილეობა მიიღო 129 დაინტერესებლმა პირმა ხოლო 16 მათგანს კი მიეცა შესაძლებლობა გაწევრიანებულიყო ჩვენს აქტიურ, შრომისმოყვარე და მიზანდასახულ გუნდში.

მუნიციპალიტეტის მხრიდან, სამსახურის მაქსიმალური ჩართულობით შეიქმნა ორი ახალი, დამოუკიდებელი იურიდიული პირი, ა(ა)იპ ,,ახალციხის მუნიციპალური ტრანსპორტი’’, რომელიც ვიმედოვნებთ, რომ  შესაბამისი ღონისძიებების განხორიცლების შემდგომ, მომავალი წლიდან  დაიწყებს პირველი ქმედითი ნაბიჯების გადადგმას,  და ა(ა)იპ ,,ახალციხის სასაფლაოების მართვის ცენტრი'', რომელიც უფელბამოსილებას უკვე შეუდგა და  მზადაა ჯეროვნად განახორცილეოს დაკისრებული ვალდებულებები.
საფინანსო-საბიუჯეტო სამსახური
           როგორც მოგეხსენებათ, მუნიციპალიტეტისათვის კანონმდებლობით მინიჭებული უფლებამოსილების განხორციელების ერთ-ერთი ძირითადი წყაროა არსებული ფინანსები, რომლის გამოყენებითაც უნდა განხორციელდეს მთელი რიგი ღონისძიებები, რაც საწინდარი გახდება ინფრასტრუქტურის განვითარების, ეკონომიკის გაძლიერებისა და სოციალური გარემოს გაუმჯობესებისთვის. 
     2022 წლის დასაწყისში  ახალციხის მუნიციპალიტეტის ბიუჯეტმა შეადგინა 21 630,00 (ოცდაერთი მილიონ ექვსას ოცდაათი ათასი) ათასი ლარი, ამ ეტაპზე  კი 40 277.00 (ორმოცი მილიონ ორას სამოცდაჩვიდმეტი ათასი) ათას  ლარის შეადგენს იგი. 
ბიუჯეტიდან სულ გაიხარჯა 19 316,00 (ცხრამეტი მილიონ სამას თექვსმეტი ათასი) ათასი ლარი, მათ შორის სახელმწიფო ბიუჯეტიდან გამოყოფილი დაფინანსებით 4 475,5 (ოთხი მილიონ ოთხას სამოცდათხუთმეტი ათას ხუთასი) ათასი ლარი, ხოლო ადგილობრივი ბიუჯეტიდან 14 840,1 (თოთხმეტი მილიონ რვაას ორმოცი ათას ასი) ათასი ლარი.

         საანგარიშო პერიოდში:

· ინფრასტრუქტურის მშენებლობარეაბილიტაციისთვის  გაიხარჯა 7 498,2 (შვიდი მილიონ ოთხას ოთხმოცდათვრამეტი ათას ორასი) ათასი ლარი, მათ შორის სახელმწიფო ბიუჯეტიდან 4 308,5 (ოთხი მილიონ სამას რვა ათას ხუთასი) ათასი ლარი ხოლო ადგილობრივი ბიუჯეტიდან 3 189,7 (სამი მილიონ ას ოთხმოცდაცხრა ათას შვიდასი) ათასი ლარი
· დასუფთავება და გარემოს დაცვის კოდში  გაიხარჯა ადგილობრივი ბიუჯეტიდან 1 705,7 (ერთი მილიონ შვიდას ხუთი ათას შვიდი) ათასი ლარი.
·  ახალციხის მუნიციპალიტეტში განათლებისთვის დახარჯულია   3 077,7 (სამი მილიონ სამოცდაჩვიდმეტი ათას შვიდასი) ათასი ლარი.

· კულტურა, ახალგაზრდობა და  სპორტის კოდში გაიხარჯა 2 327,3 (ორი მილიონ სამას ოცდაშვიდი ათას სამასი) ათასი ლარი.
· მოსახლეობის ჯანმრთელობის დაცვისა და სოციალური უზრუნველყოფისათვის კი ამ დრომდე დახარჯულია 1 254,7 (ერთი მილიონ ორას ორმოცდათოთხმეტი ათას შვიდასი ) ათასი ლარი.    

საზოგადოებრივი ჯანდაცვისა და სოციალური მომსახურების სამსახური
მუნიციპალიტეტმა საკუთარი უფლებამოსილებებიდან ერთ-ერთ პრიორიტეტულად გამოყო სამოქმედო ტერიტორიაზე რეგისტრირებული მოსახლეობის ჯანმრთელობისა და სოციალური მდგომარეობის გაუმჯობესებაზე ზრუნვა. სწორედ ამიტომ წლის დასაწყისში დაწყებული რეორგანიზაციის შედეგად მუნიციპალიტეტის მერიაში შეიქმა ახალი სტრუქტურული ერთეული - საზოგადოებრივი ჯანდაცვისა და სოციალური მომსახურების სამსახური, რომელმაც სამი განყოფილება გააერთიანა:
· ჯანმრთელობის დაცვის პროგრამის განყოფილება;
· სოციალურ საკითხთა განყოფილება;
· საზოგადოებრივი ჯანდაცვის განყოფილება.

სამსახურის ძირითადი მიმართულება მოსახლეობისთვის სამედიცინო  და სარეაბილიტაციო მომსახურებასა ხელშეწყობა, ონკოლოგიურ პაციენტთა, შშმ პირთა, სოციალურად დაუცველთა და სხვა კატეგორიის პაციენტთა მხარდაჭერა, მოსახლეობის ჯანმრთელობის პრობლემათა გადაჭრა კომპლექსური მომსახურებების მიწოდების გზით, მოხუცებულთა, მიუსაფართა და სოციალურად დაუცველთა კვებით უზრუნველყოფა, დემოგრაფიული მდგომარეობის გაუმჯობესების მიზნით ახალდაბადებულ ბავშვთა, მრავალშვილიანი ოჯახების დახმარება, ბავშვთა და ბავშვიანი ოჯახების მხარდამჭერი პროგრამების, ბავშვთა მიმართ ძალადობის იდენტიფიცირების და რეფერირების კუთხით სხვადასხვა სოციალურ ღონისძიებებს უზრუნვეყოფაა, რომლებიც მთლიანობაში  მუნიციპალიტეტის მოსახლეობის ჯანმრთელობისა და სოციალური მდგომარეობის გაუმჯობესების ხელშეწყობას გულისხმობს.

აღნიშნული მიზნის მისაღწევად, შემუშავებული იქნა „ახალციხის მუნიციპალიტეტის 2022 წლის ბიუჯეტიდან სოციალური დახმარების გაცემის წესი“, რომელიც ძირითად სამოქმედო დოკუმენტად იქცა მერიის ჯანმრთელობის დაცვის პროგრამის და სოციალურ საკითხთა განყოფილებებისათვის. წარმოდგენილი ნორმატიული აქტით გათვალისწინებული პროგრამები, შესაბამისობაშია მოყვანილი საყოველთაო ჯანდაცვის მოქმედ პროგრამებთან და შესაძლებლობის ფარგლებში ავსებს მათ, ამავე დროს გამორიცხავს საყოველთაო ჯანდაცვისა და კერძო სადაზღვევო კომპანიების მიერ დაფინანსებული ნაწილის გადაფარვას და ახდენს მხოლოდ მოქალაქის მიერ გადასახდელი ნაწილის დაფინანსებას.
აღნიშნული განყოფილებების მიერ დამუშავებული საკითხების განხილვა ხდებოდა „ახალციხის მუნიციპალიტეტის მერიის 2022 წლის ბიუჯეტიდან სოციალური დახმარების მიზნობრივად გაცემის მიზნით შექმნილი სამუშაო ჯგუფის“ მიერ. 
      
სამუშაო ჯგუფის  მუშაობის შედეგად 6 021-მა ბენეფიციარმა მიიღო 1 293 357  ლარზე მეტი ოდენობის დახმარება.
შემდეგი  მიმართულებებით:
	

	N
	პროგრამის დასახელება
	ბენეფიციართა რაოდენობა
	გახარჯული თანხა

	1
	მოსახლეობის სამედიცინო-სადიაგნოსტიკო გამოკვლევების დაფინანსება
	258
	66 441,83

	2
	მოსახლეობის გეგმიური და ურგენტული ქირურგიული მომსახურებების დაფინანსება
	592
	314 262,47

	3
	ონკოლოგიური დაავადებების მქონე ბენეფიციართა დაფინანსება
	417
	240 335,19

	4
	მოსახლეობის სამედიცინო მკურნალობის დაფინანსება (სტაციონარული/ამბულატორიული)
	31
	10 658

	5
	 შშმ ომის ვეტერანთა მედიკამენტოზური მკურნალობის დაფინანსება
	27
	7 625,47

	6
	. ქრონიკული დაავადების მქონე პირთა მედიკამენტოზური მკურნალობის დაფინანსება
	74
	13 751,20

	7
	სპეციალური საჭიროების მწონე ბავშვთა სარეაბილიტაციო მომსახურებების დაფინანსება
	247
	73 040,80

	8
	სოციალური დახმარება ახალშობილთა ოჯახებისთვის
	242
	64 700

	9
	0-დან 1 წლამდე ასაკის ბავშვთა ხელოვნური კვების დაფინანსება
	0
	0

	10
	მრავალშვილიანი ოჯახების ერთჯერადი სოციალური დახმარება
	53
	31 900

	11
	ა(ა)იპ-სამუსიკო და სამხატვრო სკოლების მოსწავლეთა სწავლის დაფინანსება
	210
	17 290

	12
	იძულებით გადაადგილებულ პირთა, სამშობლოს დაცვისას დაღუპულთა და ომის შემდგომ გარდაცვლილ მეომართა სარიტუალო მომსახურება
	6
	1 500

	13
	სოციალური დახმარება მეწყერის შედეგად დაზარალებული უსახლკარო ოჯახებისთვის
	2
	3 000

	14
	შშმ პირის სტატუსის მქონე ომის ვეტერანთა სოციალური დახმარება
	11
	6 820

	15
	ომში დაღუპულის ოჯახის წევრის სტატუსის მქონე პირთა სოციალური დახმარება
	12
	3 600

	16
	მეორე მსოფლიო ომის ვეტერანთა სოციალური დახმარება
	3
	2 100

	17
	უხუცესთა სოციალური დახმარება
	3
	1 500

	18
	მკვეთრად გამოხატულ შშმ პირთა სოციალური დახმარება
	286
	95 615

	19
	მხედველობით მნიშვნელოვნად გამოხატულ შშმ პირთა სოციალური დახმარება
	45
	8 710

	20
	შშმ ბავშვთა სოციალური დახმარება
	66
	19 800


	21
	ხანძრის შედეგად დაზარალებული ოჯახების სოციალური დახმარება
	23
	40 270

	22
	უსახლკაროთა და მიუსაფართა საცხოვრებელი ფართით უზრუნველყოფა, უსახლკაროდ დარჩენილთა სოციალური დაცვა
	21
	17 307

	23
	ა(ა)იპ „ახალციხის მუნიციპალიტეტის სათნოების სახლის'' უფასო სასადილოს მომსახურება
	187
	143 513

	24
	შეჭირვებული მოსახლეობის სოციალური დახმარება
	307
	48 983

	25
	თირკმლის უკმარისობით დაავადებულთა სოციალური დახმარება
	25
	15 854

	26
	იძულებით გადაადგილებულ პირთა – დევნილთა სოციალური დახმარება
	96
	11 520

	27
	ობოლ ბავშვთა/ მარჩენელდაკარგულთა  სოციალური დახმარება
	27
	12 860

	28
	მუნიციპალიტეტის მოსახლეობისთვის მუნიციპალიტეტის ტერიტორიაზე მოძრავი სამარშრუტო ტრანსპორტის ღირებულების თანადაფინანსება
	2750
	20 901


მას შემდეგ რაც, მუნიციპალიტეტის მერიაში  საზოგადოებრივი ჯანდაცვის განყოფილება ჩამოყალიბდა ქვესტრუქტურის სახით, მუნიციპალიტეტის მხრიდან დაიწყო ა(ა)იპ “ახალციხის  მუნიციპალიტეტის საზოგადოებრივი ჯანდაცვის ცენტრი’’-ს ლიკვიდაციის პროცესი.  წარმოდგენილმა ინსტიტუციურმა მოწყობამ, მოგვცა შესაძლებლობა მომხდარიყო „საზოგადოებრივი ჯანდაცვის მუნიციპალური სამსახურების ფუნქციონირების შესახებ“ საქართელოს შრომის, ჯანმრთელობისა და სოციალური დაცვის მინისტრის 2017 წლის 20 ივლისის N 01-163/ო ბრძანებით გათვალისწინებული  საშტატო ერთეულების რაოდენობისა  და პროფილური განაწილების ზუსტი დაცვა. 
აღნიშნული განყოფილება მუშაობას მიმდინარე წლის სექტემბერში შეუდგა და დღეის მდგომარეობით 

· უკვე გაფორმებულია შესაბსმისი ხელშეკრულება სსიპ ,,ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრსა“ და ახალციხის მუნიციპალიტეტის მერიას შორის ,,ეპიდზედამხედველობის“ სახელმწიფო  პროგრამის ფარგლებში, 
·   სრულად  გადმობარებულია  სსიპ ,,ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისაგან  იმუნიზაციიისა  და  ლოჯისტიკის  მარაგები.
·  გაფორმებულია  ხელშეკრულებები მუნიციპალიტეტის ტერიტორიაზე არსებულ  ჯანდაცვის დაწესებულებებთან (სამედიცინო მომსახურების მიმწოდებელი ფიზიკური და იურიდიული პირები).
·  ხელშეკრულების საფუძველზე ხორციელდება გათვალისწინებული  მომსახურების  შესრულება:  იმუნოპროფილაქტიკის განხორციელება, დაგეგმვა, იმუნოპროფილაქტიკის მონაცემთა რუტინული დამუშავება, იმუნიზაციის მართვის ელექტრონული მოდულში   ვაქცინათა, სხვა ასაცრელი მასალის და ცივი ჯაჭვის ინვენტარის საჭიროების განსაზღვრა. 
· პროფილაქტიკური აცრების ეროვნული კალენდრის  მიხედვით  ვადგენთ   და ვგეგმავთ მოსახლეობის  ასაკობრივი   ჯგუფების  შესახებ  2023   წლის გეგმა-კონტიგენტს.
· დადგენილი წესით ვიღებთ და   ვამუშავებთ  ყოველდღიურ ,  ყოველკვირეულ   ინფორმაციას  ფიზიკური პირი სოფლის ექიმებისგან და მუნიციპალიტეტში არსებული სამედიცინო  დაწესებულებებიდან.
· ეპიდზედამხედველობის სისტემით ვახდენთ,   სასწრაფო შეტყობინების  მიღებას, მიღებული მონაცემების რეგისტრაციას, დაზუსტებას და გაცემას,  დაავადებების კონტროლის პირველადი ღონისძიებების განხორციელებას,  სამედიცინო სტატისტიკური მასალის მოპოვებას და წარდგენას   სსიპ. ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის (დკსჯდ) ეროვნულ ცენტრში. 
ყოველივე ეს კი გვაძლევს შესაძლებლობას მოვახდინოთ ახალციხის მუნიციპალიტეტის მოსახლეობის  წინაშე  არსებული  ვალდებულებების  სათანადოდ  აღსრულება. 
ეკონომიკური სამსახური
            ახალციხის მუნიციპალიტეტის მერიის ეკონომიკური სამსახური უზრუნველყოფს ეკონომიკური განვითარების მუნიციპალური პროგრამების შემუშავებას, განხორციელებას და მუნიციპალიტეტის ქონების მართვას, სახელმწიფო შესყიდვების პროცედურების განხორციელებას მოქმედი კანონმდებლობის შესაბამისად, ადგილობრივი მოსაკრებლებისა და გადასახადების მობილიზებას ადგილობრივ ბიუჯეტში.
სამსახური შეიმუშავებს პროექტებს მერიის მიერ ინვესტიციების მოზიდვის, მუნიციპალიტეტის ტერიტორიაზე მყარი ნარჩენების დასუფთავების საკითხების შესახებ. რეაგირებს  მოსახლეობის მხრიდან შემოსულ განცხადებებზე სასოფლო-სამეურნეო მიწის ნაკვეთების სტატუსის, საშეშე მერქნის გამოყოფასთან დაკავშირებულ საკითხებზე. სამსახური ახორციელებს რიგ მუნიციპალურ სერვისებზე მოსაკრებლების სახეობის შემუშავებას და შემოსული თანხების მობილიზებას. 

ეკონომიკური სამსახური ყოველწლიურად აახლებს ახალციხის მუნიციპალიტეტის საკუთრებაში არსებული უძრავ-მოძრავი ქონების ბაზებს. მიმდინარე წელს სხვადასხვა დანიშნულებისათვის მოთხოვნილ იქნა 19 ერთეული უძრავი ქონება, ამ ეტაპისათვის მუნიციპალიტეტის სახელზე რეგისტრირებულია მოთხოვნილის ქონების 6 ერთეული, დანარჩენ ქონებაზე მიმდინარეობს დამატებით მოთხოვნილ დოკუმენტაციაზე მუშაობა. ასევე მიმდინარე წელს  მოთხოვნილი იქნა ფიზიკური პირების დაინტერესებაში არსებული 23 ერთეული მიწის ნაკვეთი, შემდგომში პრივატიზების მიზნით, რომელიც მიმდინრე საქმისწარმოების ეტაპზეა.
მუნიციპალური ქონების აღრიცხვისა და  მართვის განყოფილების მიერ მოხდა „ახალციხის მუნიციპალიტეტში სახელმწიფო და ახალციხის მუნიციპალიტეტის საკუთრებაში არსებული არასასოფლო-სამეურნეო დანიშნულების მიწის ნორმატიული ფასის დადგენის შესახებ“ და  ,,ახალციხის  მუნიციპალიტეტის ქონების სარგებლობის უფლებით გადაცემის, ელექტრონულ აუქციონში გამარჯვების დამადასტურებელი ოქმის (ადმინისტრაციული ორგანოს დაპირება) ფორმების დამტკიცების შესახებ“ დადგენილების პროექტის მომზადება და ახალციხის მუნიციპალიტეტის საკრებულოსათვის წარგენა. ასევე მოხდა  საპრივატიზაციო ობიექტების ჩამონათვალის (ნუსხის) მომზადება, რის შედეგადაც  შესაბამისი წესით, კერძოდ მიმდინარე წელს პირველ ეტაპზე ელექტრონული აუქციონის წესით გამოცხადდა 7 ერთეული მოძრავი ქონება, სადაც მოხდა 1 ერთეული (მოძრავი) ქონების გასხვისება. შემდეგ ეტაპზე მოხდა ასევე 7 ერთეული მოძრავი ქონების ელექტრონულ აუქციონზე განთავსება, რომლის პროცესიც ამ ეტაპზეც მიმდინარეა.
საკრებულოს თანხმობით მოხდა 8 ერთეული იჯარის ხელშეკრულების გაფორმება, მათ შორის 3 ერთეული პირდაპირი განკარგვის წესით, ხოლო 5 ერთეული ხელშეკრულება ელექტრონული აუქციონის წესით ახალციხის ციხის ტერიტორიაზე მდებარე ობიექტებზე, რომლებიც დადგენილი წესით იხდიან ყოველთვიურ გადასახადს.   
ამავე სამსახურის მიერ საანგარიშო პერიოდში უზრუნველყოფილ იქნა 32 ხელშეკრულების გაფორმება იურიდიულ პირებთან დასუფთავების მოსაკრებლის შესახებ. დასუფთავების მოსაკრებლის გეგმა 2022 წლისათვის შეადგენს 150 000  ლარს, დღეის მდგომარეობით  კი უკვე შემოსულია 154286,61 ლარი. საანგარიშო პერიოდში მუნიციპალიტეტის მიერ გაცემული იჯარებიდან  შემოსულია თანხა 63 070,61 ლარის ოდენობით, გეგმა კი  30 000,00 ლარს მოიცავდა.

 დაწყებულია მუშაობა ნარჩენების მართვის ხუთწლიან გეგმაზე (2023-2027 წ.) რომელიც  წლის ბოლოს წარედგინება  საკრებულოს.
2022 წლის 1 იანვრიდან დღემდე გაფორმებულია სახელმწიფო შესყიდვის 226 ხელშეკრულება, თანხით - 7 647 079,73 ლარი, აქედან:
· 70 ხელშეკრულება გაფორმებულია ელექტრონული ტენდერის საშუალებით (87,5% - 6 694 736,77 ლარი); 
· 28 ხელშეკრულება გაფორმებულია კონსოლიდირებული ტენდერის საშუალებით (9% - 678 477,86 ლარი) 
·  128 ხელშეკრულება - გამარტივებული შესყიდვით (3,5% - 273 865,1 ლარი). 
· რეგ. ფონდიდან გამოყოფილი თანხით წარმოდგენილია 9 ხელშეკრულება (3 424 882,80 ლარი) რომელიც მიმდინარე სტატუსს ატარებს.

აღნიშნული ხელშეკრულებებიდან:
· სახელმწიფო ბიუჯეტიდან 100 % დაფინასებითაა 1 ხელშეკრულება,

· სახელმწიფო ბიუჯეტისა და ადგილობრივი ბიუჯეტის თანადაფინანსებით გაფორმებულია 9 ხელშეკრულება.
· ხოლო დანარჩენი, 216 ხელშეკრულება სრულად  ადგილობრივი ბიუჯეტიდან ფინანსდება.
დღეის მდგომარეობით შესრულებულია 119 ხელშეკრულებით გათვალისწინებული პირობები, ხოლო დანარჩენი 107   მიმდინარეა. 
სივრცითი მოწყობისა და ინფრასტრუქტურის  სამსახური და ზედამხედველობის სამსახური
       ახალციხის მუნიციპალიტეტის მერიის ინფრასტრუქტურის  სამსახური   და  ზედამხედველობის სამსახური არის მუნიციპალიტეტის  მერიის ის სტრუქტურული ერთეული, რომელიც უზრუნველყოფს მერიის უფლებამოსილებას მიკუთვნებული სივრცით–ტერიტორიული მოწყობის, დასახლებების დაგეგმარებისა და მშენებლობის საკითხების კოორდინაციას, არქიტექტურულ-​სამშენებლო საქმიანობის დადგენილი წესების დარღვევის ფაქტების გამოვლენას და შესაბამისი ღონისძიებების გატარებას, კეთილმოწყობის  წესებისა და გარე იერსახის კეთილმოწყობაზე ზრუნვას.
ინფრასტრუქტურის სამსახურისა და ზედამხედველობის სამსახურის მიერ აქტიურად მიმდინარეობს მოსახლეობის მხრიდან შემოსული წერილების განხილვა, საჭიროების შემთხვევაში კი ხდება ადგილზე გასვლა და მოსახლეობის მიერ წამოჭრილი მნიშვნელოვანი საკითხების  გადაწყვეტა.

  აღნიშნულ პერიოდში გაიცა 118 სანებართვო პირობა, მოხდა 39 ობიექტის ვარგისად აღიარება (ექსპლუატაცია)  და 3 ობიექტის ლეგალიზება.

მიმდინარე წლის განმავლობაში ინსპექტირების ჯგუფი აქტიურად უწევდა ზედამხედველობას მუნიციპალიტეტის მიერ გამოცხადებული ტენდერების მიხედვით სამშენებლო ობიექტებზე მიმდინარე სამუშაოებს, ასევე სამსახურები კონტროლს უწევენ საზედამხედველო ორგანო შპს ,,ქრიზოლითი +“-ს და შპს „სამშენებლო ექსპერტიზის ბიურო“-ს მიერ ჩატარებულ სამუშაოებს. 
მიმდინარე წელს ისევე როგორც წინა წლებში ინფრასტრუქტურის სამსახურისა და ზედამხედველობის სამსახურის მიერ დიდი დრო დაეთმო და მომზადდა საპროექტო-სახარჯთაღრიცხვო დოკუმენტაციები, ასევე წლის დასაწყისში შემოწმებული და დაკორექტირებული იქნა საპროექტო ორგანიზაციების მიერ გამზადებული საპროექტო-სახარჯთაღრიცხვო დოკუმენტაციები, რომელთა მიხედვითაც მოხდა რეგიონებში განსახორციელებელი პროექტების სამშენებლო სამუშაოების წარმოება.

       
2022 წელს აქტიურად მიმდინარეობდა ტურისტული ინფრასტრუქტურის  განვითარების მიზნით სკვერებისა და მინი მოედნების მოწყობა, ე.წ. მესაზღვრეთა დასახლებაში დასრულდა არსებული შენობების რეკონსტრუქცია რეაბილიტაცია, სადაც განთავსდა სპორტული დარბაზები და ახალგაზრდული ცენტრები, მოეწყო სკვერი, საბავშვო ბაღი. მუნიციპალიტეტის  ტერიტორიაზე მიმდინარეობს შიდა საავტომობილო გზების, სასმელი წყლის შიდა ქსელების და მაგისტრალური მილსადენების  სარეაბილიტაციო სამუშაოები,  მოეწყო გარე განათების ახალი ქსელები. ასევე სოფლის მხარდაჭერის პროგრამის ფარგლებში მუნიციპალიტეტის მთელ ტერიტორიაზე მიმდინარეობს სხვადასხვა ინფრასტრუქტურული სამუშაოები. 

ზემოთაღნიშნულ პერიოდში მუნიციპალიტეტის მიერ განხორციელებულ და მიმდინარე ინფრასტრუქტურულ პროექტებს გააჩნდა დაფინანსების  5 წყარო, რომელთა სავარაუდო ღირებულება შეადგენს:

1) ადგილობრივი ბიუჯეტი - 11 911 049  ლარი.

2) რეგიონებში განსახორციელებელი პროექტების ფონდი - 6 510 423 ლარი.

3) სოფლის მხარდაჭერის პროგრამა - 612 000 ლარი.      

4) მთის ფონდი - 270 589 ლარი.
5) სტიქიის სალიკვიდაციო - 450 000 ლარი
    (წარმოდგენილ ანგარიშს დანართის სახით თან ახლავს, მუნიციპალიტეტის მხრიდან 2022 წელს შესრულებული ინფრასტრუქტურული სამუშაოების შესახებ დეტალური ინფორმაცია)
განათლების, კულტურისა და  სპორტის სამსახური
 
ახალციხის მუნიციპალიტეტის მერიის  განათლების, კულტურისა და   სპორტის სამსახური მუშაობას წარმართავს წლის დასაწყისში დამტკიცებული სამუშაო გეგმის მიხედვით. გეგმა კი ორიენტირებულია მუნიციპალიტეტში ახალგაზრდული, კულტურული და სპორტული მიმდინარეობის განვითარებისაკენ და გრძელვადიანი მიზნების შესრულებისკენ. სამსახურში წარმოდგენილია ორი განყოფილება:

· კულტურისა და გენდერული თანასწორობის  განყოფილება 

· განათლების, სპორტის, ახალგაზრდობის და ტურიზმის განყოფილება. 

თითოეული განყოფილება თემატური მიმართულებებით გეგმავს სხვადასხვა პროგრამებსა და ღონისძიებებს, რომლის მიზანია ადგილობრივ დონეზე მცხოვრებ მოსახლეობას მისცეს შესაძლებლობა სხვადასხვა საჭირო სერვისებზე და პროგრამებზე წვდომისა და განვითარების.
საანგარიშო წლის პერიოდში ზემოხსენებული სამსახურის ორგანიზებით და უშუალო მონაწილეობით ჩატარდა 64 ღონისძიება აქედან:
· განათლების, სპორტის, ახალგაზრდობის და ტურიზმის განყოფილების მიერ (იანვარი-ოქტომბერი) ჩატარდა 36 ღონისძიება -  თნხით  სულ 152, 895 ლარი;
· კულტურისა და გენდერული თანასწორობის  განყოფილების მიერ ჩატარდა 28 ღონისძიება -  თანხით  სულ 110,599 ლარი;
 განათლების, კულტურისა და სპორტის  სამსახურმა ჩატარებული ღონისძიებების საშუალებით შეძლო: 

· წარმატებული ადამიანები კიდევ ერთხელ წარედგინა საზოგადოებისათვის და დაეფასებინა მათი ღვაწლი.

· ხელი შეეწყო ეთნიკური უმცირესობების ინტეგრაციას;

· ადგილობრივ დონეზე დაენერგა და განეხორციელებინა ახალგაზრდული სტრატეგია, რომელიც ხელს უწყობს სახელმწიფო ახალგაზრდული პოლიტიკის განხორციელებას  ადგილობრივ დონეზე;

· ხელი შეეწყო ახალგაზრდებში სამოქალაქო და სახელმწიფოებრივი ცნობიერების ამაღლებას შესაბამისი საგანმანათლებლო პროგრამების განხორციელების გზით;
· განეხორციელებინა მნიშვნელოვანი პროგრამები გენდერული თანასწორობის  ხელშეწყობის უზრუნველსაყოფად;

· მოზარდებისა და ახალგაზრდებისთვის ადგილობრივ დონეზე შეექმნა მრავალფეროვანი განვითარების შესაძლებლობა;
· ადგილობრივ დონეზე შეექმნა და განევითარებინა ახალგაზრდებისთვის ჯანსაღი ცხოვრების წესის  დაცვის შესაბამისი პირობები; 
· შეექმნა და განევითარებინა თანამშრომლობის ხელშემწყობი პლატფორმები როგორც ადგილობრივ, ასევე საერთაშორისო დონეზე; 
· განეხორციელებინა მნიშვნელოვანი ქმედებები კულტურული მემკვიდრეობის ძეგლების დაცვის მიზნით;

· მუნიციპალიტეტის ტერიტორიაზე არსებული ტურისტული რესურსების პოპულარიზაციის მიზნით, ტურისტული სარეკლამო მასალების ბეჭდვის და გავრცელების უზრუნველყოფა ტურისტული ინტერესის მქონე ობიექტებში; 

       გარდა გეგმიური მუშაობისა, სამსახური მხარს უჭერს სხვადასხვა ინიციატივების განხორციელებას. თანამშრომლობს როგორც ადგილობრივ ასევე საერთაშორისო ორგანიზაციებთან, საგანმანათლებლო დაწესებულებთან არასამთავრობო ორგანიზაციებთან, საერთაშორისო ორგანიზაციებთან და ახალგაზრდებთან.

სამხედრო აღრიცხვის, გაწვევისა და მობილიზაციის  სამსახური
      ჭაბუკთა პირველადი აღრიცხვა, წვევამდელთა აღრიცხვა  მომზადება  და  გაწვევა საქართველოს შეიარაღებულ ძალებში, რეზერვისტთა აღრიცხვა საკონტრაქტო სამსახურისათვის, დოკუმენტების მომზადება  პირადი საქმეების შექმნა და შეარაღებულ ძალებში გაწვევა,  აქტიური და სამობილიზაციო რეზერვის მომზადება... ეს ის ძირითადი მიმართულებებია რასაც ყოველდღიურად ახალციხის მუნიციპალიტეტის მერიის სამხედრო აღრიცხვის, გაწვევისა და მობილიზაციის  სამსახური უზრუნველყოფს. 
საანგარიშო პერიოდში განხორციელდა: 

· პირველადი სამხედრო აღრიცხვაზე აყვანილია -223 ჭაბუკის აყვანა;
·  სამხედრო სავალდებულო სამსახურში გაწვეულია და მსახურობს - 38 წვევამდელი. 
· გადავადება მიეცა - 300 წვევამდელს. 
· საქართველოს შეიარაღებულ ძალების საკონტრაქტო სამსახურში გაწვეულია - 14 წვევამდელი და - 40 რეზერვისტი.
·  შსს დაცვის პოლიციაში გაწვეულია - 16 წვევამდელი. 
· გაიცა 178 წვევამდელის სამხედრო-სააღრიცხვო მოწმობა.
·  საქართველოს შეიარაღებულ ძალების საკონტრაქტო სამსახურიდან დათხოვნილი და საერთო აღრიცხვაზე აყვანილია - 201 რიგითი და 53 თადარიგის ოფიცერი.
·  საქართველოს შსს და უშიშროების სამსახურის სპეც. აღრიცხვაზე აყვანილია - 53 რეზერვისტი.
 
· საქართველოს შსს და უშიშროების სამსახურის სპეც. აღრიცხვიდან მოხსნილია 40 რეზერვისტი. 
· გაიცა რეზერვისტის დროებითი მოწმობა - 102. 
· ზღვრული ასაკით რეზერვში ჩაირიცხა - 98 პირი.
სამსახურის ყველა თანამშრომელი მობილიზებულია და ინტენსიურ მუშაობას ეწევა აღრიცხვაზე მყოფ წვევამდელებთან და რეზერვისტებთან, რათა სრულად დაკომპლექტდეს სამობილიზაციო  თუ აქტიური რეზერვი და სრულფასოვნად იქნეს შევსებული წვევამდელთა გასაწვევი რაოდენობა.

შიდა აუდიტის სამსახური
შიდა აუდიტის  სამსახური მიმდინარე პერიოდის განმავლობაში საქმიანობდა შიდა აუდიტის სამსახურის 2021-2023 წლების სტრატეგიული და 2022 წლის წლიური გეგმის შესაბამისად.  

შიდა აუდიტის სამსახურმა განახორციელა 2022 წლის გეგმით გათვალისწინებული შემდეგი აუდიტორული შემოწმება:

· ა(ა)იპ ,,ახალციხის მუნიციპალიტეტის წყალმომარაგება და წყალარინები“-ს სისტემური აუდიტი (დაიწყო 2021-ში და დასრულდა 2022 წლის იანვარში); 

· ა(ა)იპ ,,ახალციხის ციხე“-ს სისტემური აუდიტი;

· ა(ა)იპ ,,ახალციხის მუნიციპალიტეტის სკოლამდელი აღზრდის დაწესებულება“ სისტემური აუდიტი;

· საბიუჯეტო კლასიფიკაციის 02 01 02 პროგრამული კოდით გათვალისწინებული ,,ახალი გზების მშენებლობა“ შესაბამისობის აუდიტი;

· საბიუჯეტო კლასიფიკაციის 02 07 02 პროგრამული კოდით გათვალისწინებული ,,შენობების ფასადების და სახურავების რეაბილიტაცია“ (მიმდინარე).

სამსახური მიმართულია მერიისა და მისი დაქვემდებარებული იურიდიული პირების საქმიანობის გაუმჯობესებისაკენ, მისი მიზნების მიღწევის  უზრუნველყოფისა და მისი ამოცანების სრულყოფილად შესრულებისკენ. შიდა აუდიტი არის დამოუკიდებელი, ობიექტური, მარწმუნებელი და საკონსულტაციო საქმიანობა, რომელიც სისტემატიზებულია, დისციპლინებული და ორგანიზებული მიდგომით აფასებს და აუმჯობესებს რისკის მართვის, კონტროლისა და მმართველობითი პროცესის ეფექტიანობას. სწორედ ამ მიზნით სამსახურის მიერ ჩატარებული აუდიტების ფარგლებში შესასრულებლად გაცემულია შესაბამისი რეკომენდაციები.

შიდა აუდიტის სამსახურმა საკუთარი კომპეტენციის ფარგლებში გასწია საკონსულტაციო საქმიანობა ზეპირი ფორმით, როგორც მერიის სტრუქტურულ ერთეულებში, აგრეთვე მერიის დაქვემდებარებულ იურიდიულ პირებში შესაბამისი მომართვის საფუძველზე.

დასკვნითი ნაწილი

     ჩვენი მოსახლეობის მხრიდან გამოჩენილი მხარდაჭერა, ჩვენს მიერ საანგარიშო პერიოდში გაწეული საქმიანობა, მერიის კვალიფიციური ადამიანური რესურსები, გვაძლევს იმის საფუძვლიან იმედს, რომ ახალციხის მუნიციპალიტეტის მერია მომავალში შეეჭიდება და დაძლევს უფრო დიდი და საპატიო სიმაღლეებს.  
     ახალციხის მუნიციპალიტეტის თითოეული თანამშრომელი მოწოდებულია, რომ ჩვენს მიერ გაცემული ყოველი დაპირება პრაქტიკულად იქნეს ხორცშესხმული  ცხოვრებაში  და მერიამ, მუნიციპალიტეტის მოსახლეობასთან, სამოქალაქო სექტორთან, სხვადასხვა პარტნიორთან ერთობლივი თანადგომით უკეთესობისკენ შეცვალოს ჩვენი მუნიციპალიტეტის აწმყო და უახლოესი მომავალი.  

